
თბილისი 

ანოტაცია 

       სადიპლომო ნაშრომში ,,რელიეფის გეომორფოგენეზისი და ტრანსფორმაციის 

ხასიათი (ამბროლაურის მუნიციპალიტეტის მაგალითზე), წარმოდგენილია რელიეფის 

რთული გეოგრაფიული პირობები. თუ როგორ ხდება რელიეფის გარდაქმნა და როგორ 

უცვლის იერ-სახეს რელიეფს გეოდინამიკური და ეგზოგენური პროცესები. 

             ამბროლაურის მუნიციპალიტეტის  შერჩევა  საკვლევ რეგიონად განაპირობა 

რელიეფის მრავალფეროვნებამ და მასზე მიმდინარე სახიფათო სტიქიურმა პროცესებმა. 

        ნაშრომში კარგადაა განხილული რაიონის მდებარეობა, გეოლოგიური აგებულება, 

რელიეფის ტიპები, ჰიდროგრაფიული ქსელი, შესწავლის ისტორია,  თანამედროვე 

ეგზოდინამიური პროცესები. მოცემულია რაიონის  მორფოლოგიური, გეოლოგიური, 

ტექტონიკური და კლიმატური თავისებურებები და  მათი როლი თანამედროვე 

გეოდინამიკური პროცესების განვითარებაში, მოცემულია ამ პროცესების დეტალური 

დახასიათება და მათი ცვალებადობა დინამიკაში. 

ნაშრომის მიზანი იყო დაგვედგინა თუ როგორ იცვლება რელიეფი გეოდინამიკური და 

ეგზოგენური პროცესების მიერ და თუ როგორ გავლენას ახდენს  ეს პროცესები 

რელიეფის სხვადასხვა ტიპის ჩამოყალიბებაში.ასევე მნიშვნელოვანი იყო დაგვედგინა 

რელიეფის ტრანსფორმაციის ხასიათი და მასში მიმდინარე ღვარცოფების, მეწყერების 

დინამიკის რაოდენობრივი დახასიათება.  ამ ამოცანების შესრულებამ განსაზღვრა 

სამაგისტრო ნაშრომის დაცვის საგანი, რომლის მიზანია სტიქიური პროცესების 

შედეგათ  აღვწეროთ თუ რა რელიეფის ტიპი ყალიბდება მოცემულ რაიონში. 

 ნაშრომის სიახლეს წარმოადგენს ჩვენს მიერ მოპოვებული მასალის ანალიზი 

ამბროლაურის ტერიტორიაზე რელიეფის ტრანსფორმაციის ხასიათის დადგენა, 

მეწყერების და ღვარცოფების განსაკუთრებული როლის დადგენა და მათი შეფასება. 

 

 

 

 


